November Vir die Christene in Efese

1 1 Woensdag

SKRIFGEDEELTE: GENESIS 11:27-32
FOKUSGEDEELTE: GENESIS 11:31

Tera — Vertrou, aanbid en volg alleen die ware God wat red

era — die vader van Abraham en 'n afstammeling van Noag. Hoewel hy die reis na Kanaan

begin, haak hy vas by Haran — wat soos Ur 'n afgodiese sentrum was — so naby en tog so
ver!

Agter elke naam in die geslagregister van ons Here Jesus is 'n getuienis van God se heils-
plan vir die wéreld. Tera kom uit die nageslag van Sem, die seun van Noag. Hy is die pa van
Abraham — met wie God sy genadeverbond gesluit het (Gen. 12). In Lukas 3 word hy genoem
in die geslagsregister van Jesus volgens Josef se geslagslyn.

Langer as 'n halfeeu nadat hy geleef het, lewer Josua sy afskeidspreek en sé van Tera: “So
sé die HERE, die God van Israel: Oorkant die Eufraat het julle vaders van oudsher gewoon —
Tera, die vader van Abraham en die vader van Nahor, en hulle het ander gode gedien” (Jos.
24:2).

Tera se geskiedenis bewys hoe onbetroubaar die mens is ten opsigte van sy verlossing. Om
te dink, selfs na die sondvloed loop die getroue Noag se geskiedenis uit op 'n ganse afgodiese
geslag. Wat sou van die mensdom geword het as sy redding van sy eie gehoorsaamheid en
geloof afgehang het? By Tera sou sy hele nageslag in die ewige dood van afgodery kon weg-
sink.

Tera se naam in Jesus se voorgeslag laat ons besef dat ons verlossing deur God se
verbondsbeloftes en sy uitverkiesing bewerk is. Ja, ons redding en verlossing is God se werk
deur Christus: “Dit hang nie af van die een wat wil of van die een wat loop nie, maar van God
wat barmhartig is” (Rom. 9:16).

Deur sy Gees vertrou, aanbid en volg ons alleen op God — deur geloof in ons Here Jesus
Christus!

Sing: Lofsang van Maria:1, 5, 6

